
UUM ONLINE: Pandemik Cowd 19 bukan ‘memisahkan’, sebaliknya mengeratkan lagi hubungan
antara Malaysia dan Indonesia menerusi pendidikan. Ini terbukt| apabila Universiti Utara Malaysia
(UUM) menerima sumbangan pek kesihatan daripada Konsulat Jenderal Republik Indonesia Pulau
Pinang ketika kunjungan ke atas Naib Canselor, Prof. Dato’ Dr. Ahmad Bashawir Abdul Ghani di
Balai Tamu, baru-baru ini.

Kunjungan hormat delegasi Konsulat Jenderal Republik Indonesia itu diketuai Konsulat Jenderal,
Bapak Bambang Suharto yang pertama kali mengadakan lawatan ke UUM bagi tujuan berkenalan
dengan lebih rapat dan memberi bantuan ‘health pack’, selain perjumpaan bersama pelajar
Indonesia yang berada di universiti ini.

Pada pertemuan itu, Naib Canselor dan Konsul Jeneral membincangkan jalinan kerjasama yang
boleh dicapai bersama, selain bertukar-tukar idea dalam bidang akademik, tawaran pendidikan
lanjutan dan bantuan pendidikan kepada pelajar Indonesia.

Prof. Dato’ Dr. Ahmad Bashawir berkata, beliau sangat berbangga dengan hubungan yang sangat
rapat antara UUM dan Konsulat Jenderal Indonesia.

Menurutnya, UUM juga sering diundang dalam banyak acara sama ada di Malaysia mahupun di
Indonesia, selain penglibatan dalam aktiviti akademik seperti memeterai MoU dan kerjasama
pendidikan.

Katanya, UUM mempunyai seramai 664 pelajar Indonesia yang sangat aktif dan memberi
kerjasama yang baik kepada pihak universiti.

“Saya berharap hubungan dua hala ini menjadi semakin rapat dan dapat diperkembangkan lagi
dalam pelbagai aspek,” katanya.

Sementara itu, Bapak Bambang Suharto berkata, “Pertemuan ini sangat bermakna bagi saya,
terima kasih memberi masa kepada saya berkenalan, bertukar-tukar idea baharu bersama Naib
Canselor,” katanya.

Hadir sama, Ahli Jawatankuasa Pengurusan Universiti dan Pengarah CIAC, Prof. Madya Dr.
Badariah Hj. Din serta pegawai kanan UUM.

